
靈谷看梅

作者：鍾惺　明

本作品收錄於《鍾惺集》

一雪達冬春，萬花生巷陌。

嘉祥久且多，物情反成紵。

霽後速我遊，春物宜甲折。

空蒙煙靄中，郊原胡以白？

得非消未盡，餘霰猶狼籍？

何知是寒梅，遙香表韻格。

澗松暫輟聲，留風吹素魄。

氣如可承攬，光真難采摘。

孤疏有本性，花煩終不積。

感君開較遲，來晚及芳澤。

折枝愧區區，聊誌私所惜。

靈谷看梅

相延歸索笑，勿謂瓶中窄。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

